
HAPET MBLEDHJA

Eduard Ndreca — Miréméngjesi, té nderuar kolegé!

Hapim mbledhjen e sotme.

Sé pari, verifikojmé prezencén e kolegéve, pér té paré nése plotésohet kuorumi: Saimir
Hasalla, Bardhyl Kollgaku, Denis Deliu, Ermonela Felaj, Aurora Mara, Arkend Balla, Petro
Koci, Lavdrim Krrashi, Pandeli Majko, Fatmir Xhafaj, Gerta Duraku, Toni Gogu, Gledis Celiku
dhe Olta Xhacka. Besoj se kourumi éshté i ploté pér té vazhduar mbledhjen.

Mbledhja e sotme vijon me dégjesat pér shqyrtimin e projektligjit “Pér buxhetin e vitit
2024”. Sot kemi 5 seanca dégjimore me institucionet e méposhtme:

1. Komisionerin pér Mbrojtjen nga Diskriminimi

2 Komisionerin pér té Drejtén e Informimit dhe Mbrojtjen e té Dhénave Personale
3 Institutin e Studimit té Krimeve dhe Pasojave t& Komunizmi

4. Komisionerin e Mbikéqyrjes sé Shérbimit Civil

5 Autoritetin pér té Drejtén e Informimit mbi Dokumentet e Ish-Sigurimit té Shtetit

Pika e paré éshté seancé dégjimore pér shqyrtimin e projektligjit “Pér buxhetin e vitit
2024” me Komisionerin pér Mbrojtjen nga Diskriminimi. Kolegu Saimir Hasalla do té jeté
relatori pér té gjitha kéto dégjesa. Pas té ftuarve né fillim do ta marré fjalén zoti Hasalla dhe mé
pas zonja Vilma Causholli nga Ministria e Financave.

Pér kété piké té rendit té dités kemi té ftuar zotin Robert Gajda, Komisioner, zonjén Ana
Muca, pérfagésuese e Drejtorisé sé Shérbimeve Mbéshtetése, dhe zotin Erion Lili, specialist.

Fjala pér ju, zoti Gajda, pér té parashtruar gjithcka keni béré né vitin 2023 dhe pér
projektbuxhetin e vitit 2024 pér institucionin tuaj.

Robert Gajda — Faleminderit!

Ne jemi njohur me projektbuxhetin e vitit 2024, dhe na vjen miré gé jané reflektuar edhe
aspektet e pagave me rritjet e reja.

Né lidhje me realizmin e buxhetit té vitit 2023, mendoj se realizmi éshté shumé i miré né

aspektin e pérgindjeve, dhe ne synojmé realizmin mbi 90% té kétij buxheti. Kjo vjen pér faktin



se volumi i punés i Komisionerit éshté rritur, normalisht edhe ezaurimi i buxhetit, i cili éshté i
mjaftueshém deri né momentin gé flasim.

Né lidhje me buxhetin e vitit 2024, ne do t’ju riparashtrojmé disa kérkesa, gé i kemi pasur
edhe vitet e méparshme, té cilat kané gjetur miratim nga ky komision né ményré totale, por gé
nuk ka gené e mundur té reflektohen ose té vazhdojé miratimi i tyre nga Komisioni i
Ekonomisé. Gjithsesi, ne po jua riparashtrojmé si nevoja té institucionit, qé i konsiderojmé
vitale pér arsye té njé trendi rrités té volumit té punés sé Komisionerit, si me rritjen e numrit té
ankesave, gjé gé reflektohet pastaj né té gjitha departamentet, sepse rritje e numrit té ankesave do
té thoté rritje e numrit té vendimeve, pér rrjedhojé edhe rritje e numrit té ¢céshtjeve né gjykaté,
pasi mbi 80% e vendimeve té Komisionerit ankimohen né gjykaté, pér rrjedhojé ka edhe rritje e
volumit té punés né té gjitha departamentet.

Tani, pa ju marré shumé kohé, ne jua kemi dérguar paraprakisht né ményré elektronike,
por edhe me shkresé nevojat buxhetore té institucionit. Jané dy aspekte, pér té cilat kérkojmé njé
rritje té buxhetit t&¢ Komisionerit pér Mbrojtjen nga Diskriminimi, pika e paré lidhet me rritjen né
staf t¢ Komisionerit pér Mbrojtjen nga Diskriminimi dhe pika e dyté lidhet me mundésiné e
parashikimit né buxhet pér té marré eksperté né disa ¢éshtje, té cilat kérkojné njohuri té vecanteé,
pasi me ndryshimet ligjore té ligjit “Pér mbrojtjen nga diskriminimi”, Komisioneri mund edhe té
thérrasé eksperté, por, pér ag kohé sa nuk éshté i rregulluar aspekti buxhetor i késaj pjese té
kompetencés, le té themi, na mbetet e pazbatuar dhe na pamundéson disa nga ¢éshtjet qé
kérkojné njé dijeni dhe natyré té vecanté dijesh, pasi jemi té pamundur té mund té konkludojmé
hetime né ményré fillestare.

Kérkesa e paré lidhet me mundésiné pér té pasur dy specialisté té rinj né institucion, njé
pér drejtoriné e Juridike, g¢ mban peshén mé té madhe pér céshtjet ligjore gé lidhen me
institucionin e Komisionerit, jo vetém me pérfagésimet né gjykaté, por edhe me opinionet e
dhéna né opinionet ligjore, gé parashtrohen né Kuvend, gé parashtrohen né pushtetin ekzekutiv,
gé parashtrohen né Gjykatén Kushtetuese, por edhe me té gjitha aspektet e tjera ligjore, gé
institucioni yné kryen.

Nga ana tjetér, duke qgené se njé aspekt shumé i réndésishme i institucionit té
Komisionerit éshté té monitorojé, né momente té ndryshme, situatén e diskriminimit, gé mund té
lidhet me shkaqge té ndryshme apo me fusha té ndryshme, dhe pér té pasur mundési pér té kryer

mé shumé monitorime si institucion, duke pasur parasysh rritjen e volumit té pérfshirjes sé



Komisionerit né disa strategji t¢ ndryshme, ku do té duhet té kryhen monitorimet, éshté i
nevojshém edhe shtimi i njé specialisti né Drejtoriné e Monitorimit, né ményré gé té mund té
kryhen monitorime jo vetém né aspektin sasior, por edhe né aspektin cilésor. Kjo vjen si pasojé
edhe e rezolutave té Kuvendit, té cilat, né ményré té herépashershme, nxisin Komisionerin gé té
kryejé monitorime té ndryshme né aspekte dhe fusha té€ ndryshme té jetés.

Né thelb kérkesa e institucionit, le té themi, kondensohet né kéto tri pika: pra mundésia
financiare e pasjes sé njé specialisti shtesé né Drejtoriné Juridike, njé specialist shtesé né
Drejtoriné e Monitorimit dhe mundésia financiare gé té marrim eksperté né ato céshtje ku
dijenia e institucionit éshté e mangét. Né thelb kéto jané kérkesat e institucionit.

Eduard Ndreca - Faleminderit!

Fjala pér kolegun Hasalla, si relator.

Saimir Hasalla - Faleminderit!

Né ményré té pérmbledhur buxheti i vitit 2024 pér Komisionerin pér Mbrojtjen nga
Diskriminimi né total éshté parashikuar né masén 71,2 milioné leké, nga té cilat 58 milioné leké
pér zérin “Paga dhe sigurime shoqgérore”, 11,9 milioné leké shpenzime né zérin “Mallra dhe
shérbime”, 200 mijé leké né zérin “Shpenzime pér transfertén” dhe 1 milioné leké né zérin
“Shpenzime pér investime”. Numri i punonjésve té Komisionerit pér Mbrojtjen nga
Diskriminimi pér vitin 2024 éshté parashikuar té jeté 34.

Né krahasim me ndryshimet e fundit t€ béra né buxhetin e vitit 2023, népérmjet aktit
normativ nr. 5, rezulton se shpenzimet totale t¢ Komisionerit pér Mbrojtjen nga Diskriminimi
jané rritur me rreth 15,3 milioné leké ose 27,4% mé shumé, nga té cilat shpenzimet pér pagat
jané rritur me 15,1 milioné leké ose 35% mé shumé, shpenzimet pér mallrat dhe shérbime jané
rritur me 100 mijé leké, zéri i transfertés nuk ka ndryshuar; shpenzimet pér investime nuk kané
ndryshuar dhe numri i punonjésve nuk ka ndryshuar.

Referuar té dhénave té Ministrisé sé Financave rezulton se fondet e akorduara pér vitin
2023, sipas aktit normativ nr. 5, pér néntémujorin e paré té vitit jané realizuar né masén 81%,
nga té cilat shpenzimet pér paga né masén 86%, shpenzimet pér mallra dhe shpenzime né masén
68% dhe shpenzimet pér investime nuk jané realizuar.

Komisioneri pér Mbrojtjen nga Diskriminimi ka paraqitur kérkesé pér ndryshime pozitore
me shtesa mbi fondet e akorduara né projektbuxhetin e paragitur nga Késhilli i Ministrave né

vlerén 3,83 milioné leké, nga té cilat shtesé né strukturé pér dy punonjés té pozicionit



“Specialist”, njé né Drejtoriné Juridike dhe tjetri né Drejtoriné e Monitorimit, Raportimit dhe
Komunikimit; dhe 2,88 milioné leké shtesé né fondin e pagave pér financimin e shtesés sé
kérkuar pér dy punonjés; 1 milion leké shtesé né zérin “Mallra dhe shérbime” pér pagesén e
ekspertéve té jashtém té specializuar né fusha té caktuara.

Kéto jané kérkesat nga ana e Komisionerit pér Mbrojtjen nga Diskriminimi né lidhje me
projektbuxhetin e vitit 2024.

Faleminderit!

Eduard Ndreca - Faleminderit!

Fjala pér zonjén Vilma Causholli nga Ministria e Financave.

Vilma Causholli - Faleminderit!

Lidhur me buxhetin e Komisionerit, sikurse e tha edhe relatori, éshté njé buxhet né rritje
dhe né vlerésimin toné edhe né vitin 2024 ky buxhet do té mbulojé veprimtariné e ploté té
institucionit.

Lidhur me kérkesat shtesé té paragitura nga institucione, té cilat nuk jané té pérfshira né
kété buxhet, ju njoftojmé se jané kérkesa minimaliste, té cilat me njé prioritizim té fondeve
aktuale, edhe mund té pérballohen brenda institucionit.

Lidhur me numrin shtesé té stafit, sigurisht kjo éshté né vendimmarrjen e kétij komisioni
pér té vlerésuar kété strukturé shtesg, por dua té sjell né vémendje gé rritja e pagave ishte njé
rritje e konsiderueshme, e cila vlerésohet se do t’i nxité mé tej punonjésit e institucionit pér té
punuar mé shumé dhe pér t¢€ mundur pér té pérballuar sfidat e reja qé paraget viti 2024 pér kété
institucion.

Faleminderit!

Eduard Ndreca - Faleminderit!

Tani, pér té gjitha kérkesat gé ka institucioni, relatori sé bashku me pérfagésuesin e
Ministrisé sé Financave le t’i diskutojné dhe, pastaj kur té kalojmé nen pér nen, té shohim
mundésiné e transferimit té kétyre kérkesave te komisioni pérgjegjés.

Kolegé a ka pyetje? Nuk ka.

Faleminderit, zoti Gajda!

Jeni i liré sé bashku me kolegét tuaj.

Eduard Ndreca — Ne do té vazhdojmé me pikén e dyté té rendit té dités, seancé

dégjimore me Komisionerin pér té Drejtén e Informimit dhe Mbrojtjen e té Dhénave Personale.



Kané konfirmuar pjesémarrjen zoti Besnik Dervishi, Komisioner, zonja Besa Velaj,
drejtore e Kabinetit, dhe zonja Elona Hoxha, drejtore e Pérgjithshme pér té Drejtén e Informimit.

Fjala pér zotin Dervishi pér té parashtruar gjithcka éshté realizuar né buxhetin e vitit 2023
dhe pritshmérité pér buxhetin e vitit 2024.

Zoti Dervishi, fjala pér ju.

Besnik Dervishi — Faleminderit!

Sic besoj jeni njohur, zyra e Komisionerit éshté gjithmoné né realizim té objektivave dhe
té shpenzimeve sa i pérket buxhetit té shtetit. Pér vitin 2023, ashtu si¢ dhe ju i keni né
dispozicion, mé duhet t’ju informoj se pér sa u pérket investimeve, ato jané realizuar né masén
100%, ndérsa té gjithé zérat e tjeré jané né proces dhe, ashtu si edhe vitet e kaluara, do té
realizohen mbi 99%.

Sa i pérket buxhetit té vitit 2024, mua mé duhet t’ju pérmend shumé shkurt, dhe ju
falénderoj pér kohén tuaj, njé pasazh nga njé dokument shumé i réndésishém i BE-s&, gé do t’ju
vihet né dispozicion shumé shpejt, ku cilésohet se rekomandimi mé i réndésishém do té ishte gé
institucionet publike duhet ta vendosin mbrojtjen e té dhénave personale si njé céshtje me
prioritet té larté, duke pércaktuar edhe hapat gé duhet té merren jo vetém nga zyra e
Komisionerit, por nga té gjitha institucionet publiké shqiptare pér té plotésuar standardet e BE-sé
dhe parimet e sigurisé sé té dhénave personale.

Gjithashtu, né pérfundim té kétij raporti, cilésohet se pér té demonstruar pavarésité
financiare, institucioni, pra zyra e Komisionerit, duhet té pajiset me burime té mjaftueshme
njerézore dhe financiare, duhet té ekzistojé edhe pavarésia pér té pércaktuar si shpenzohet
buxheti.

Sa u pérket kérkesave té vitit 2024, ne i kemi paraqitur né kérkesat tona pér buxhetin. Ju
kemi dérguar edhe njé relacion té pérmbledhur, té cilin jua kemi véné né dispozicion. Né lidhje
me objektivat, qé zyra e Komisionerit duhet té realizojé, e kombinuar kjo dhe me detyrat dhe
standardet gé ne duhet té plotésojmé, né kuadér té procesit té integrimit europian, e lidhur,
gjithashtu, me zhvillimet teknologjike, me masat e marra pér zhvillimet teknologjike dhe ofrimin
e shérbimeve publike, né njé ményré té caktuar, ku jané hequr té gjitha sportelet dhe ¢do
shérbim publik ofrohet né ményré elektronike, natyrisht gé duhen marré edhe masat e sigurisé
shumé té forta pér sa i pérket mbrojtjes sé té dhénave personale, sepse, né fund té fundit, 95% e

kétyre shérbimeve publike nuk béjné gjé tjetér, vecse pérpunojné té dhénat personale té shtetasve



shqiptaré. Né kété kuadér ne kemi kérkuar njé rritje prej 20 mijé lekésh pér sa i pérket artikullit
602, gé konsiston si né rritjen e aktiviteteve té zyrés sé Komisionerit, por edhe né vlerén e 10
mijé lekéve pér sa i pérket njé fushate shumé té gjeré ndérgjegjésuese, qé i korrespondon
miratimit té ligjit “P&r mbrojtjen e té dhénave personale” gé do té jeté 100% i transpozuar, do té
jeté ligji i paré 100% i transpozuar me rregulloren e re té pérgjithshme té BE-sé.

Gjithashtu, éshté parashikuar edhe njé kosto prej 5 mijé lekésh sa i pérket mirémbajtjes
sé databazeve shtetérore gé ka zyra e Komisionerit, sepse nuk mund té riskojmé né siguriné e
tyre.

Gjithashtu, sa i pérket artikullit 231 “Shpenzime pér rritjen e aktiviteteve té detyrueshme
té trupézuara”, éshté parashikuar njé shtesé né kérkesat tona prej 22 milioné lekésh, gé ka té béjé
me aspektet teknologjike, gé konsiston né pajisjet TIK pér domain controller té zyrés sé
Komisionerit, si dhe mirémbajtja né vlerén 13 milioné leké. Gjithashtu, jané 4 milioné leké
pajisje dhe programe, té cilat, ju duhet té kuptoni, qé zyra e Komisioneri, nése duhet té ushtrojé
funksionet e saj té mbrojtjes, t€ monitorimit dhe sigurisé sé té dhénave personale, duhet té keté
disa pajisje dhe programe specifike, té cilat ndoshta éshté periudha qé ne t’i pérdorim.

Natyrisht, stafi &shté trajnuar, ne kemi siguruar trajnime népérmjet kontributit té BE-Sé,
por jané pajisje, té cilat duhet té na vihen né dispozicion.

Gjithashtu, né lidhje me kérkesat shtesé pértej tavaneve, politikat e reja, si¢ ne ia kemi
béré me dije dhe komisionit tuaj, t¢ nderuar, gé vitin e kaluar, zyra e Komisionerit éshté
pérzgjedhur pér organizimin e Konferencés Botérore t& Komisioneréve té Informimit, qé éshté
eventi mé i réndésishém botéror né fushén e transparencés dhe té drejtés pér informim,
parashikohet té realizohet né muajin gershor. Natyrisht, éshté parashikuar rreth 30-35% e vlerés
sé kérkuar prej nesh né buxhet, por vlera e parashikuar do té ishte krejt e pamjaftueshme nése kjo
nuk do té béhej e ploté, pér aq sa ka kérkuar zyra e Komisionerit, dhe dokumenti disponohet nga
Ministria e Financave.

Ky diskutim éshté béré edhe vitin e kaluar, pér hir té sé vértetés, dhe éshté 1€né gé, me
ndryshimet gé mund té béheshin me akt normativ gjaté vitit 2023, njé pjesé do té rialokohej pér
vitin 2023 dhe pjesa tjetér né buxhetin e vitit 2024. E vetmja gjé gé ka ndodhur éshté njé
rialokim brenda fondeve té zyrés sé Komisionerit, t& cilén ne do ta plotésojmé dhe do té
realizohet 100% dhe do té jeté njé ndihmé dhe njé mbéshtetje sa i pérket késaj konference, por

duhet edhe vlera tjetér, sepse nuk mundet té riskojmeé pér mungesén e organizimit té saj.



Gjithashtu, éshté edhe njé kérkesé gé zyra e Komisionerit e paragit jo pér heré té paré,
éshté paraqitur edhe vitin e kaluar. Tashmé kemi si objektiv digjitalizimin e programeve té
transparencés, gé éshté elementi mé i réndésishém pér sa i pérket transparencés sé autoriteteve
publike; éshté ai me té cilin ¢cdo autoritet publik prezanton punén dhe performancén e tij.

Pas 9 vjetésh t€ hyrjes n€ fuqi t€ ligjit “Pér t€ drejtén e informimit”, né vitin 2024 béhen
10 vjet, do té ishte né nderin dhe né lartésiné jo vetém té zyrés sé Komisionerit, por té té gjitha
organeve publike shqiptare, gé ne té arrijmé njé standard té larté sa i pérket digjitalizimit té
programeve té transparencés. Pér fazén e paré ne kemi parashikuar njé vleré prej 3,5 milioné
lekésh.

Gjithashtu, kérkesa e fundit, gé éshté paraqgitur nga ne, éshté dicka e njohur tashmé nga
komisioni, ku i éshté 1éné njé detyré zyrés sé Komisionerit pér té hartuar njé projektligj pér sa u
pérket thirrjeve té pakérkuara, qé ka té béjé me krijimin e regjistrit té thirrjeve té pakérkuara, por,
pérderisa ligji nuk éshté miratuar ende, natyrisht kjo mbetet njé kérkesé, qé éshté né varési té
miratimit té ligjit.

Né total, pér sa u pérket kérkesave té zyrés sé Komisionerit, keni tabelén pérmbledhése,
gé ju éshté vendosur né dispozicion. Uné do té kérkoja mbéshtetjen tuaj, sepse jané kérkesa gé
lidhen drejtpérdrejt me miréfunksionimin e zyrés sé Komisionerit. Si¢ jua pérmenda, nuk ka
nevojé t€ na e thoné té tjerét se sa réndési duhet t’i kushtojmé transparencés sé autoriteteve
publike, vecanérisht mbrojtjes sé té dhénave personale, kjo lidhet edhe me disa ngjarje, té cilat,
pér hir té sé vértetés, pavarésisht mangésive né burime njerézore dhe buxhetore, zyra e
Komisionerit ka arritur t’1 pérballojé me sukses.

Mendoj se éshté momenti pér té béré njé hop cilésor dhe zyra e Komisionerit i ka
kapacitetet pér t’iu pérgjigjur niveleve dhe standardeve qé kérkon BE-ja.

Gjaté késaj jave kam ndjekur diskutimet e buxhetit nga shumé institucione publike,
vecanérisht nga ministrité, gé prezantojné projektet e tyre, té cilat mbéshteten nga ana
financiare, dhe pér kété mé vjen miré gé, kjo éshté njé kénagési pér té gjithé shtetasit shqiptaré!
Ndoshta kérkesat gé kané institucionet e pavarura, ashtu si¢ tha edhe pérfagésuesja e Ministrisé
sé Financave, né raport me investimet e médha gé po béhen né vendin toné, jané vértet kérkesa
minimaliste, pér kété do té doja qé té merrnin vémendjen e duhur, pavarésisht se jané
minimaliste dhe té na véné edhe ne né pozita té drejta pér té realizuar objektivat tané.

Mbetem né dispozicionin tuaj pér ¢cdo pyetje.

Ju faleminderit!

Eduard Ndreca — Faleminderit, zoti Dervishi!

Patjetér, kérkesat jané krejt té ligjshme dhe uné u sugjeroj edhe relatorit, edhe
pérfagésuesve té Ministrisé sé Financave, gé kéto kérkesa, kur ta trajtojmé buxhetin nen pér nen,
t’ia pércjellim mé pas komisionit pérgjegjés, sepse do té jeté ai qé do té japé verdiktin final pér té
gjitha kérkesat e institucioneve.

Fjala pér zotin Hasalla, si relator.

Saimir Hasalla — Faleminderit, zoti drejtues i komisionit!

Né lidhje me Komisionerin pér té Drejtén e Informimit dhe Mbrojtjen e té Dhénave
Personale, buxheti total i parashikuar pér vitin 2024 pér kété institucion éshté rreth 114,7 milioné
leké, nga té cilat 117,5 milioné leké jané pér shpenzimet pér paga dhe sigurime shogérore; 25,9
milioné leké jané pér shpenzimet pér mallra dhe shérbime, 300 mijé leké jané te zéri
“Transferta”; 1 milion leké jané pér shpenzimet pér investime.

Numri i punonjésve té kétij institucioni pér vitin 2024 éshté parashikuar té jeté 60. Né
krahasim me ndryshimet e fundit, té béra né buxhetin e vitit 2023, népérmjet aktit normativ nr. 5,
rezulton se shpenzimet totale té kétij institucioni jané rritur me rreth 48,4 milioné leké ose 50%
mé shumé, nga té cilat shpenzimet pér paga jané rritur me 44,7 milioné leké, ose 61% mé shumé;
shpenzimet pér mallra dhe shérbime jané rritur me 8,7 milioné leké ose 50,6% mé shumé; dhe
shpenzimet pér investime kané réné me 5 milioné leké ose 83% mé pak. Numri i punonjésve
éshté rritur me 8 punonjés, duke reflektuar ndryshimet e fundit, t¢ miratuara né strukturé nga
Kuvendi.

Referuar té dhénave té Ministrisé sé Financave rezulton se fondet e akorduara pér vitin
2023, sipas aktit normativ nr.5, pér 9 muajt e paré té vitit jané realizuar né masén 77%, nga té
cilat: shpenzimet pér paga né masén 78%; shpenzimet pér mallra dhe shérbime né masén 65%;
dhe shpenzimet pér investime né masén 100%.

Ky institucion ka paraqitur edhe kérkesat, qé parashtroi drejtuesi, pér shtesa buxhetore
mbi tavanet e parashikuara né projektbuxhet, né njé vleré totale prej 79 milioné lekésh, nga té
cilat 15,5 milioné leké shtesé né zérin e shpenzimeve pér pérballimin e punonjésve shtesé me
paga, miratuar me ndryshimet strukturore; 27 milioné leké shtesé né zérin e shpenzimeve pér
mallra dhe shérbime, nga té cilat 20 milioné leké do té jené pér mbulimin e aktiviteteve té

shtuara, si pasojé e detyrave té reja ligjore, gé i jané ngarkuar institucionit; 7 milioné leké pér

mbulimin e shpenzimeve dhe kostove administrative pér organizimin e Konferencés
Ndérkombétare ICIC; 36,5 milioné leké né zérin e shpenzimeve pér investime, nga té cilat 13
milioné leké pér blerje pajisje TIK, pér domain controller t& IDP-sé dhe mirémbajtjen; 4 milioné
leké pér blerje pajisjesh kompjuterike dhe elektronike; 5 milioné leké pér blerje automjeti; 11
milioné leké pér krijimin, zhvillimin, administrimin dhe monitorimin e regjistrit té
komunikimeve tregtare té pakérkuara; dhe, e fundit, 3,5 milioné leké pér platformén pér
digjitalizimin e programit té transparencés.

Kéto ishin né ményré té pérmbledhur kérkesat e kétij institucioni pér projektbuxhetin e
vitit 2024,

Faleminderit!

Eduard Ndreca — Faleminderit, zoti Hasalla!

Fjala pér zonjén Causholli, si pérfagésuese e Ministrisé sé Financave.

Vilma Causholli — Faleminderit!

Buxheti i vitit 2024 pér Komisionerin pér té Drejtén e Informimit dhe Mbrojtjen e té
Dhénave Personale gjykojmé se reflekton punén e miré té institucionit, gé ndér té gjitha
institucionet e paragitura né kété komision, éshté ndér institucionet qé realizon mé sé miri
treguesit buxhetoré té njé viti mé paré.

Mbéshtetur né reflektimin e kétij realizimi buxhetor, por mbéshtetur edhe né kérkesat e
paragitura nga institucioni, qé gjithnjé jané té argumentuara dhe té arsyetuara, ne kemi
parashikuar njé rritje t€ ndjeshme té buxhetit té Kkétij institucioni, pavarésisht se sérish nga
institucioni kérkohet njé fond i ndjeshém né buxhetin e vitit 2024, i cili pérbén té paktén 56% té
buxhetit té miratuar. Pra, jané kérkesa té larta, qé vlerésojmé se duhet té rishikohen edhe gjaté
veprimtarisé gé do té realizojé ky institucion né vitin 2024. Me marrjen e stafit té ri, me marrjen
e shpenzimeve operative gjykojmé se institucioni do té mund té mbulojé veprimtariné kryesore
té tij, pra éshté i mbéshtetur financiarisht.

Pastaj, lidhur me kérkesat pér investime, uné do ta lija né vlerésim té komisionit, né
diskutim edhe me specialistét e Ministrisé sé Financave pér projektet dhe programet e ndryshme
kompjuterike, mund té rivlerésohen edhe njé heré nga ana joné.

Ju faleminderit!

Eduard Ndreca — Faleminderit, zonja Causholli!

Ka pyetje dhe diskutime té tjera nga ju, kolegé té nderuar?

Besnik Dervishi - A mund té bé&j vetém njé koment?

Me legjislacionin aktual, zyra e Komisionerit ka njé mundési ligjore pér té siguruar
donacione, té cilat ne i kemi aplikuar kryesisht me donacione ndérkombétare. Me hyrjen né fuqi
té legjislacionit té ri “Pér mbrojtjen e t€ dhénave personale”, kjo gjé €shté vendosur si kusht pér
t’u kufizuar nga ana e Komisionit Europian dhe do té krijojé njé mangési pér sa i pérket buxhetit
té zyrés s€ Komisionerit. ME duhet t’ju pérmend vetém njé shifér, vetém vitin e fundit kemi
pasur mundési gé té pérdorim rreth 25 milioné leké investime dhe shpenzime pér té mbuluar
aktivitetet kryesore té zyrés sé Komisionerit, kryesisht me pajisjet e teknologjisé sé
informacionit, por edhe me aktivitetet ndérgjegjésuese qé organizon zyra e Komisionerit. Pra, do
t’ju lutesha t€ kishit n€ konsideraté edhe kété aspekt. Ka gené njé burim qé zyra e Komisionerit e
ka pérdorur me korrektesé gjaté gjithé kétyre viteve, por parashikohet gé nga viti 2024 t& mos e
keté mé kété mundési pér ta pérdorur.

Né kéto kushte, zyra e Komisionerit do té vendosej né njé ngérc ose njé situaté pak mé té
véshtiré, ndaj do té kérkoja mbéshtetjen tuaj, té paktén pér zérin e investimeve, pér aq sa u pérket
shpenzimeve operative pér realizimin e konferencés, gé, nuk ka nevojé ta pérséris, &shté njé nga
eventet mé té réndésishme dhe gé e bén Shqipériné dhe Tiranén kryegendér té botés pér sa i
pérket transparencés dhe té drejtés pér informim pér vitin 2024.

Jam i bindur gé mbéshtetja juaj nuk do té mungojé, ashtu si¢ nuk ka munguar té gjitha
vitet e tjera!

Ju falénderoj dhe ju uroj puné té mbaré!

Eduard Ndreca — Faleminderit, zoti Dervishi!

Zoti Hasalla dhe zonja Causholli té kené parasysh kété kérkesé krejt normale té zotit
Dervishi, pér ta diskutuar mé, pas kur té miratojmé projektbuxhetin nen pér nen, pér ta adresuar
te komisioni pérgjegjés.

Faleminderit, zoti Dervishaj!

Meqé s’ka pyetje dhe diskutime, jeni i lir€ t&€ shkoni.

Besnik Dervishi — Faleminderit ju!

Eduard Ndreca — Vijojmé me pikén e treté té rendit té dités, dégjesé me Institutin e
Studimit té Krimeve dhe Pasojave t¢ Komunizmit pér shqyrtimin e projektligjit “Pér buxhetin e

vitit 2024”. Kané konfirmuar pjesémarrjen zoti Celo Hoxha, drejtor Ekzekutiv 1 Institutit, zonja

Zoica Graci, drejtore e Financés dhe Shérbimeve Mbéshtetése, dhe zonja Admira Imeraj,
specialiste e Financés dhe e Buxhetit.

Fjala pér zotin Hoxha, gé té na parashtrojé té gjithé punén e béré gjaté vitit 2023 dhe pér
té diskutuar pér projektbuxhetin e vitit 2024.

Faleminderit!

Celo Hoxha — Pérshéndetje, zoti drejtues i komisionit!

Instituti pér kété vit né fushén e buxhetit ka punuar shumé miré, i ka realizuar mbi 80% té
parametrave té shpenzimeve pér buxhetin, gé deri né fund té vitit besoj se do t€ mbyllet pak a
shumé me parametra shumé té miré.

Mé hollésisht pér kéto do té flasé drejtorja e Financés, por uné do té doja té thosha dy
gjéra.

Sé pari, né buxhetin e ri na jané premtuar nga Ministria e Financave 3 milioné leké, té
cilat nuk jané pérfshiré né buxhet.

Sé dyti, ¢éshtja e mjediseve ku punojmé, sepse kemi gati 1 vit e 2-3 muaj qé punojmé né
njé godiné me qira, sepse do té restauroheshin mjediset. Afatet e kontratés kané mbaruar,
gjithashtu edhe restaurimet kané mbaruar, késhtu qé jemi né pritje té njé pérgjigjeje nga
Ministria e Kulturés pér céshtjen e kolaudimit t€ ndértesés. Aktualisht vazhdojmé té jemi me
zyra né ambientin me gira deri né muajin dhjetor dhe mé pas, nuk e di, nése do té vazhdojmé
sérish edhe vitin e ardhshém po me qira, duhet té futet si njé shpenzim shtesé pér girané. Nuk e
di si do té zgjidhet kjo céshtje, pastaj pér detaje do té flasé drejtoresha e Financés.

Faleminderit!

Eduard Ndreca - Po, zonja Gragi, fjala pér ju.

Zoica Gragi — Pérshéndetje!

Buxheti pér vitin 2023 é&shté realizuar né masén 84% deri né datén 31 tetor té kétij viti,
ndérkohé qé pér vitin 2024, ashtu si¢ edhe ju kemi béré me dijeni, pérmes relacioni té dérguar
Kuvendit dhe Ministrisé sé Financave, ne kérkojmé vetém 3 milioné leké shtesé te shpenzimet
operative. Kjo gjé éshté kérkuar pér 2 vjet radhazi nga ne. Ne e kemi realizuar projektin e
marréveshjes me Ministriné e Arsimit, por me shtesén gé na éshté dhéné, me ané té 3 punonjésve
né sektorin e Edukimit, ne nuk mund ta vazhdojmé kété projekt me Ministriné e Arsimit pa

shpenzimet operative, pra pa 2 milioné leké shpenzime operative. Ne kemi 2 vjet qé e kérkojmé

kété gjé, pasi nga ju na éshté dhéné shtesa e punonjésve, éshté shtuar sektori, por kjo gjé ka
ngelur thjesht vetém me konkludimin e marréveshjes me Ministriné e Arsimit.

Njé fond shtesé gé kérkojmé éshté edhe 1 milion leké té rinj pér ristrukturimin e sajtit sé
ISKK-sé, pasi ISKK-ja veté ka botuar rreth 150 tituj librash, pérvecse ka botuar edhe 12 véllime
té Fjalorit Enciklopedik té Viktimave, té cilat jané né formé digjitale dhe pritet té jené té
prekshme pér publikun kombétar dhe até ndérkombétar, megjithése ne kemi kérkesa pér kété gjé,
por me librat fiziké, me njé tirazh prej 300 kopjesh, q€ ne b&jmé pér ¢do titull, nuk mund t’i
arrijme té gjithé.

Shpresoj gé kjo kérkesé jona e sivjetshme pér 1 milion leké shtesé té merret parasysh nga
ju dhe nga Ministria e Financave. Té gjitha kéto kané qgené té detajuar miré né relacionin gé i
kemi dérguar né fund t& muajit gusht Ministrisé sé Financave dhe shpresojmé gé kjo gjé té
merret parasysh.

Faleminderit!

Eduard Ndreca — Faleminderit!

Zoti Hasalla, fjala pér ju, si relator.

Saimir Hasalla — Faleminderit, nénkryetar!

Né lidhje me Institutin e Studimit té Krimeve dhe Pasojave té Komunizmit, buxheti total i
parashikuar pér vitin 2024 éshté rreth 54,2 milioné leké, nga té cilat 40,3 milioné leké jané
shpenzime pér paga dhe sigurime shogérore; 12,7 milioné leké shpenzime pér mallra dhe
shérbime; transfertat pér buxhetet familjare 100 mijé leké; dhe 1 milion leké shpenzime pér
investime.

Numri i punonjésve té kétij institucioni pér vitin 2024 éshté parashikuar té jeté 22. Né
krahasim me ndryshimet e fundit, té béra né buxhetin e vitit 2023, népérmjet aktit normativ nr. 5,
rezulton se shpenzimet totale té kétij institucioni jané rritur me rreth 11, 1 milioné leké, ose rreth
26% mé shumé, nga té cilat shpenzimet pér paga jané rritur me rreth 11,2 milioné leké ose 38%
mé shumé; shpenzimet pér mallra dhe shérbime kané réné me 300 mijé leké ose 2,3% mé pak;
shpenzimet pér investime nuk kané ndryshuar.

Referuar té dhénave t& Ministrisé sé Financave, rezulton se fondet e akorduara pér vitin
2023, sipas aktit normativ nr. 5, pér 9 muajt e paré té vitit jané realizuar né masén 61%, nga té
cilat shpenzimet pér paga né masén 67%; shpenzimet pér mallra dhe shérbime né masén 48,5%;

dhe shpenzimet pér investime jané realizuar 20%.

ISKK-ja ka paraqgitur njé kérkesé pér ndryshimet buxhetore me shtesa pér fondet e
akorduara né projektbuxhetin e paragitur nga Késhilli i Ministrave né vlerén 3 milioné leké, pér
projekte strategjike té platformés sé informimit pér komunizmin né shkolla, njé projekt i nisur gé
né vitin 2014, por tashmé me njé program té garté dhe té ploté veprimi, i cili konsiston né
literaturé dhe paketé informuese, trajnime, ekspertizé historike dhe asistencé didaktike, e
konluduar kjo me marréveshjen e nénshkruar me Ministriné e Arsimit dhe Sportit.

Ké&to ishin né ményré té pérmbledhur kérkesat dhe realizimi i buxhetit nga ana e kétij
institucioni.

Faleminderit!

Eduard Ndreca — Faleminderit, zoti Hasalla!

Fjala pér zonjén Causholli, gé té na béjé njé shpjegim pér té gjitha kérkesat gé shtroi
institucioni, edhe pér ¢éshtjen e godinés, si dhe pér probleme té tjera.

Vilma Causholli — Faleminderit, zoti Ndreca!

Lidhur me Institutin e Studimit té Krimeve dhe Pasojave t¢ Komunizmit, gjykojmé se
buxheti gé i éshté dhéné, né masén 54,2 milioné leké, éshté plotésisht i mjaftueshém. Nése
institucioni do té punojé me kémbéngulje pér realizimin e fondeve buxhetore té akorduara,
gjykojmé se nuk do té keté mangési financimi né shpenzimet e tij. E themi kété, sepse duke e
paré né vite, por edhe duke u referuar né faktin e vitit 2022, ku realizimi 9-mujor éshté vetém
50%, ne vlerésojmé se institucioni 1 ka pasur fondet n€ dispozicion pér t’i kryer ato aktivitete t&
domosdoshme, té cilat i kérkojné edhe pér vitin 2023.

Mijafton té shohim vetém shpenzimet e personelit, gé, megjithése kané njé strukturé té
pandryshuar né numér punonjésish, nga 29 milioné gé jané dhéné né fillim té vitit buxhetor, me
gjithé rritjen e pagave, kané mundur té realizohen vetém 19,6 milioné leké. Ndérkohé gé pér
vitin 2024 parashikohen 40 milioné leké, pra, nése institucioni do té vijojé me té njéjtat ritme té
shpenzimit, té pérdorimit té kétyre fondeve buxhetore, vlerésojmé gé gjaté vitit 2024 mund té
kemi rialokime t&€ mundshme, té cilat do té rezultojné nga fondet e lira, pra té papérdorura dhe
mund té alokohen pér ato shpenzime shtesé prej 3 milioné lekésh gé i kérkon sot institucioni

Gjithashtu, né lidhje me fondet e planifikuara pér vitin 2024 pér girané e institucionit, do
té vlerésonim se ky éshté njé fond né dispozicion edhe pér vitin 2024 dhe, nése do té arrijé
institucioni té futet né ambientet e reja, kéto fonde do té lirohen. Pra, krijohet njé burim i ri tjetér

té ardhurash pér vitin 2024, gé jané mbi 1,1 milioné leké, nga sa shikojmé, tek shpenzimet qé ka

pérdorur né vitin 2023 pér girané e godinés. Késhtu gé ne vlerésojmé qé me kété buxhet,
megjithése minimalist dhe me kérkesa minimaliste, institucioni ka mundési reale pér t’1 plot€suar
té gjitha nevojat e tij edhe pér strukturén e sapokrijuar, edhe pér botime apo pér realizimin e
konferencave té ndryshme té institucionit. Ky éshté vlerésimi yné.

Eduard Ndreca — Faleminderit, zonja Causholli!

A ka ndonjé koleg pyetje, apo diskutime pér té béré?

Atéhergé, e mbyllim edhe kété piké té rendit té dités.

Faleminderit, zoti Hoxha, dhe té ftuarve té tjeré!

Jeni té liré té vazhdoni.

Vazhdojmé me pikén tjetér té rendit té dités: seancé dégjimore me Komisionerin e
Mbikéqyrés sé Shérbimit Civil. Kané konfirmuar pjesémarrjen zonja Arbana Basha, drejtoreshé
e Pérgjithshme e Inspektimit dhe Mbikéqyrjes. Miré se erdhét, zonja Basha!

Zonja Ollga Hodaj, drejtoreshé e Financave dhe Shérbimeve Mbéshtetése, dhe zonja
Enkelejda Hebibasi, drejtoreshé e Zbatimit t¢ Vendimeve Paralajméruese dhe Koordinimit. Miré
se erdhét!

Fjala pér ju, zonja Basha, pér té na i shpjeguar ményré té pérmbledhur té gjithé realizimin
e buxhetit pér vitin 2023 dhe pér projektbuxhetin e vitit 2024.

Faleminderit!

Fjala pér ju.

Arbana Basha — Pérshéndetje, té nderuar anétaré té Komisionit té Ligjeve!

Ju falénderoj pér mundésiné gé i jepni Komisionerit pér t'u dégjuar né lidhje me
projektbuxhetin e vitit 2024! Né bashképunim me ekspertét e Ministrisé sé Financave,
Komisioneri ka béré njé puné, né zbatim té ligjit dhe té akteve nénligjore gé rregullojné procesin
e buxhetimit, duke hartuar projektbuxhetin e institucionit pér vitin 2024.

Fondet buxhetore, té akorduara nga buxheti i shtetit pér vitin 2023 pér Komisionerin, jané
administruar me efektivitet dhe me eficiencé, duke respektuar parimet dhe rregullat e
menaxhimit financiar né pérputhje me legjislacionin né fuqi, sipas njé relacioni té hollésishém gé
kemi dérguar prané Komisionit té Ligjeve. Aktualisht, deri né fund té€ muajt tetor, éshté realizuar
rreth 75% e buxhetit dhe vlerésohet se deri né fund té muajt dhjetor do té realizohet deri né

masén 100%.

Né lidhje me tavanin e parashikuar né projektbuxhetin e vitit 2024, Komisioneri vleréson
se né shifrat akorduar institucionit jané vlerésuar dhe jané pérfshiré té gjitha kérkesat e
Komisionerit dhe ky buxhet i mbulon té gjitha nevojat pér té kryer né normalitet funksionet e tij
ligjore dhe nuk kemi asnjé kérkesé shtesé né lidhje me fondet buxhetore, pasi vlerésojmé se té
gjitha kérkesat tona jané marré parasysh nga Ministria e Financave.

Eduard Ndreca — Faleminderit, zonja Basha!

Fjala pér zotin Hasalla, si relator.

Saimir Hasalla — Faleminderit!

Buxheti total, i parashikuar pér vitin 2024 pér kété institucion, éshté rreth 97,5 milioné
leké, nga té cilat 78,3 milioné leké shpenzime pér paga dhe sigurime shogérore, 16,4 milioné
leké shpenzime pér mallra dhe shérbime, 400 mijé leké pér zérin e transfertés dhe 2 milioné leké
pér investime. Numri i punonjésve té kétij institucioni pér vitin 2024 éshté parashikuar té jeté 37
punonjés. Né krahasim me ndryshimet e fundit té béra né buxhetin e vitit 2023 népérmjet aktit
normativ té nr. 5, rezulton se shpenzimet totale té kétij institucioni jané rritur me rreth 28,5
milioné leké ose 41% mé shumé; shpenzimet pér paga jané rritur me 29,7 milioné leké ose 61%
mé shumé; shpenzimet pér mallra dhe shérbime kané rénie me 100 mijé leké dhe shpenzimet pér
investime kané rénie me 1 milion leké. Referuar té dhénave té Ministrisé sé Financave, rezulton
se fondet e akorduara pér vitin 2023, sipas aktit normativ nr. 5, pér 9 muajt e paré té vitit jané
realizuar né masén 82%, nga té cilat shpenzimet pér paga né masén 96%, shpenzimet pér mallra
dhe shérbime né masén 50% dhe shpenzimet pér investime jané realizuar né masén 33%. Ky
institucion nuk ka paragitur asnjé kérkesé shtesé mbi fondet e akorduara né projektbuxhet.

Faleminderit!

Eduard Ndreca — Faleminderit, zoti Hasalla!

Zonja Causholli, fjala pér ju.

Vilma Causholli — Faleminderit, zoti Ndreca!

Faktikisht, uné e mora fjalén vetém pér ta falénderuar institucionin, i cili gjithmoné ka
kérkesa tepér modeste dhe e realizon gjithmoné buxhetin e parashikuar pér até vit. Pér kété
arsye, pér sa kohé edhe veté institucioni nuk ka mé kérkesa mbi ato té parashikuara né buxhet,
uné shpreh falénderimet pér kété institucion modest qé i realizon gjithmoné fondet e
parashikuara.

Faleminderit!

Eduard Ndreca — Faleminderit, zonja Causholli!

Shikoj se nuk kemi arsye as té pyesim dhe as té diskutojmé.

Megjithaté, kolegé, a keni pyetje apo diskutime pér té béré ? Nuk kané.

Faleminderit, zonja Basha, bashké me té gjithé kolegét!

Jeni té liré té vazhdoni.

Puné té mbaré!

Vijojmé me pikén e fundit té rendit té dités: seancé dégjimore me Autoritetin pér té
Drejtén e Informimit mbi Dokumentet e Ish-Sigurimit té Shtetit.

Kané konfirmuar pjesémarrjen nga Autoriteti: Gentiana Sula, kryetare e Autoritetit,
Albert Nikolla, anétar i Autoritetit; Altin Hoxha, anétar i Autoritetit, Gjergj Marku, anétar i
Autoritetit.

Zonja Sula.

Nuk e kemi lidhjen. Mund té presim pak, sa té lidhemi me pérfagésuesit e Autoritetit.

Sofi Noti — Pérshéndetje!

A dégjohem?

Eduard Ndreca — Zonja Sula?

Sofi Noti — Nuk éshté zonja Sula né linjé. Uné quhem Sofi Noti dhe jam pérfagésuese e
Autoritetit té Dosjeve. Jam drejtoreshé e Shérbimeve té Brendshme dhe Financés dhe sekretare e
Pérgjithshme né detyré. Do t’i prezantoj uné komentet e Autoritetit mbi projektbuxhetin e vitin
2024.

Eduard Ndreca — Faleminderit, zonja Noti!

Zonja Noti, kemi nevojé pér njé pérshkrim té shkurtér pér realizmin e buxhetit té vitit
2023 dhe pér projektbuxhetin e vitit 2024 cilat jané pritshmérité e institucionit tuaj.

Faleminderit!

Sofi Noti — Faleminderit!

Referuar buxhetit té vitit 2023, aktualisht jemi né situatén e realizmit té prokurimeve né
z8rat e skanimit t& dokumenteve arkivore dhe té botimeve pér materialet gé& Autoriteti prodhon
veté apo népérmjet bashképunimit me persona ose subjekte té treta dhe né proceduré prokurimi
té njé automjeti, qé éshté i nevojshém pér nevojat e veprimtarisé sé Autoritetit. Kéto jané 3
procedura té konsiderueshme prokurimi, té cilat i kan¢ fondet t&€ obliguara dhe, né qofté se do ti

marrim né konsideraté, sepse jané né proces dhe nuk jané likuiduar, ne mendojmé se realizimi i

fondeve pér vitin 2023 do té jeté né nivelin 65%-68%, pa llogaritur shpenzimet operative dhe
shpenzime té tjera té parashikuara deri né fund té vitit. Normalisht, po té shikojmé akordimin e
fondeve sipas projektvendimit té buxhetit pér vitin 2024, vémé re se pér zérat e pagave dhe
sigurimeve totali &shté né masén 94,4%, shpenzimet operative jané né masén 57% té totalit té
kérkesave, qé ka identifikuara institucioni, dhe shpenzimet kapitale jané né masén 15,2%.
Ndérsa, krahasuar me buxhetin e vitit 2023, kemi 29% shpenzime operative mé pak dhe 28,6%
shpenzime kapitale mé pak.

Pér sa u pérket shtesave té kérkuara, sé pari, kemi identifikuar njé diferencé té vogél pér
fondin e pagave dhe sigurimeve shogérore. Sipas projektvendimit, fondi i akorduar pér paga dhe
sigurime shogérore éshté 124 milioné leké dhe, sipas kalkulimeve tona, pér strukturén e ploté té
Autoritetit, gé éshté 73 persona, éshté llogaritur njé diferencé prej 7 milioné e 324 mijé lekésh,
gé mungojné né zérin e pagave dhe sigurimeve shogérore, sipas projektligjit pér buxhetin e vitit
2024. Ndérkohé gé né pjesén e pagave dhe sigurimeve shogérore nuk kemi pérfshiré, por kemi
béré njé kérkesé, kemi identifikuar njé nevojé gé né organikén e institucionit té futet, nése do té
shikohet e arsyeshme edhe nga Kuvendi, njé késhilltar juridik pér té gené né funksion té kryetarit
dhe té anétaréve té Autoritetit, por edhe té administratés pér ¢éshtje specifike qé trajtohen gjaté
mbledhjeve té Autoritetit, por edhe pér nevojat draftuese té akteve nénligjore, marréveshjeve
dypaléshe dhe shumépaléshe qé Autoriteti nénshkruan me palét e treta. Ku e bazojmé kété
kérkesé?! Referuar eksperiencés sé vitit 2023, ne kemi pajtuar pér nevoja té kosnulencés juridike
njé ekspert té fushés pér njé periudhé 7-mujore. Duke paré gé nevojat e Autoritetit jané té
konsiderueshme dhe na éshté dashur ta pérséritim disa heré kontratén me ekspertin ligjor, kemi
gjykuar gé kété ekspert ta bé&jmé pjesé té strukturés sé Autoritetit, nése do té shikohet e
arsyeshme edhe nga ju.

Pér sa u pérket shpenzimeve operative, né shpenzimet operative, sipas projektligjit “Pér
buxhetin vitit 2024” shifra e parashikuar éshté 26 milioné€ e 100 mijé leké, ndérkohé qé pér vitin
2023 ka gené 36 milioné e 651 mijé leké. Ne kemi renditur disa nga nevojat, té cilat na ¢cojné né
njé konstatim gé nevojat shtesé té institucionit né lidhje me shpenzimet operative jané 20 milioné
leké. Pra, pérve¢ shumés 26 milioné e 100 mijé leké, ne kérkojmé edhe njé shtesgé, nése do té jeté
e mundur dhe té shikohet e justifikuar, 20 milioné leké.

Né shpenzimet operative kemi parasysh, né radhé té paré, strukturén e Autoritetit, e cila

ka pésuar ndryshime. Kemi njé drejtori té re té Kkrijuar, Drejtoriné e Marrédhénieve

Ndérinstitucionale né Procesin e Identifikimit dhe Rikuperimit té Personave té Zhdukur, e cila
éshté njé strukturé gé éshté krijuar né mars té vitit 2022, por né 6-mujorin e dyté té vitit 2023, si
rezultat i ndryshimeve ligjore, éshté pérfshiré intensivisht né procesin e kérkimit dhe té
identifikimit t& personave té zhdukur. Si drejtori e re pér vitin 2024 jané pércaktuar té kryhen
disa aktivitete, té cilat jané renditur edhe né materialin gé ne e kemi paraqitur si Autoritet, té tilla
si: pjesémarrija e stafit té drejtorisé né trajnime brenda dhe jashté vendit pér rritjen e kapacitetit té
ekspertizés né lidhje me procesin e identifikimit dhe rikuperimit té personave té zhdukur né
tematika si teknologjia e pérdorur né proces, ¢éshtje té mjekésisé ligjore dhe antropologjisé apo
fusha té tjera. Né kuadér té evidentimit té lokacioneve té vendvarrimeve eventuale té personave
té zhdukur pér vitin 2024 parashikohen lévizje intensive né terren té stafit, ecuri qé parashikon:
kosto transporti, dieta pér punonjésit dhe veprime pér shénjimin e lokacioneve té ndryshme té
dyshuara. Gjithashtu, planifikohet edhe kontraktimi i subjekteve me ekspertizé né fushé pér
ndérmarrjen pilotuese té disa kérkimeve né terren té vendvarrimeve té mundshme té personave té
zhdukur. E nevojshme pér vitin 2024 éshté asistenca teknike dhe logjistike né pérpjekjet e para
pér kryerjen e procesit té identifikimit té personave té zhdukur, ekspertimi antropometrik i
eshtrave, transporti i eshtrave drejt vendit té ruajtjes apo procese té tjera té€ nevojshme. Duke
gené se kjo drejtori éshté strukturé e re, mendojmé se nuk jané marré né konsideraté shpenzimet
e nevojshme pér realizimin e objektivave té parashikuar pér vitin 2024. Kjo éshté njé nga arsyet
pse ne kérkojmé shtesé né zérin e shpenzimeve operative.

Njé tjetér z& i réndésishém, né kuadér té funksioneve gé ka Autoriteti i Dosjeve, éshté
edhe organizimi i aktiviteteve me karakter informues, edukues ndérgjegjésues, organizimi i
aktiviteteve pér data pérkujtimore, organizimi i konferencave shkencore apo edhe mbéshtetja e
aktiviteteve kérkimore apo hulumtuese shkencore.

Po t’i referohemi buxhetit t€ vitit 2023, fondi pér zhvillimin e kétyre aktiviteteve ka gené
I parashikuar né masén 1 milion e 200 mijé leké, njé fond, i cili mbulonte vetém 30% té nevojave
gé ka identifikuar Autoriteti pér zhvillimin e kétyre veprimtarive. Po t’i referohemi planifikimit
pér vitin 2024, éshté pérmendur né dokument se jané planifikuar 8 aktivitete né total, 1
konferencé, 4 aktivitete pérkujtimore, 2 workshop-e dhe njé dialog lokal, pér té cilat kérkohet
mbulimi 1 zérave, si mé poshté: dizajni i materialeve audiovizuale, prodhimi i materialeve
audiovizuale, gira salle, foni, dreké, ujé kafe, biskota, pérkthim i materialeve té aktiviteteve me

shkrim, realizim dokumentari ose kronike mbi temén e aktivitetit. Pra, si¢ thashé, gjaté vitit 2023

fondet kané gené té pamjaftueshme pér té realizuar té gjithé gamén e aktiviteteve té parashikuara
né kété komponent té veprimtarisé sé Autoritetit.

Pér vitin 2024 kemi propozuar gé népérmjet njé marréveshjeje kuadér ne té bé&mé
prokurimin pér njé periudhé 2-vjecare, 2024- 2025, me njé fond prej 5 milioné lekésh, né
funksion té zhvillimit té aktiviteteve té késaj natyre. Pra, ne kérkojmé njé fond me vleré 2
milioné e 500 mijé leké pér vitin 2024, ndérsa 2 milioné e 500 mijé leké té tjeré i kérkojmé pér
buxhetin e vitit 2025.

Pér sa u pérket publikimeve, Autoriteti realizon publikime duke u mbéshtetur né
bashképunimin gé ka me institucionet akademike népérmjet nxitjes sé studiuesve, mésuesve,
pedagogéve, studentéve, shogérisé civile dhe pérfagésuesve té medies, me géllim promovimin e
aktiviteteve shkencore, konferencave, dokumentaréve dhe botimeve té ndryshme. Né vitin 2023
kemi prokuruar, népérmjet njé marréveshje kuadér né vlerén 5 milioné leké, pér realizimin e
dizajnit dhe printimit t€ disa botimeve té Autoritetit, té cilat jané shumé té réndésishme pér
bibliotekén e Autoritetit, por edhe pér t'u pérdorur né aktivitete t€ ndryshme me karakter
informues apo ndérgjegjésues, kryesisht pér shkollat.

Né vitin 2023 fondi i prokuruar éshté né vlerén 3 milioné leké, ndérsa pér vitin 2024
kérkojmé 3 milioné leké shtesé pér té realizuar z€rin “dizain dhe botime” pér botimet e
Autoritetit.

Njé z& tjetér i réndésishém éshté shpenzimi pér skanimin e dokumenteve arkivore. Né
punén toné skanimi i dokumenteve arkivore éshté njé element shumé i réndésishém, sepse
evitojmé pérdorimin e dokumenteve autentike té arkivit, gé ne administrojmé, natyrisht i
shérben edhe projektit té arkivit digjital, i cili éshté projekt né proces. Pra, aktualisht ne kemi
zhvilluar njé softueré té arkivit digjital, gé po popullohet me dokumente arkivore té skanuara, i
cili do té jeté i aksesueshém jo vetém nga stafi i Autoritetit, por edhe nga subjekte gé interesohen
pér arsye informuese apo studimore.

Neé vitin 2023 ne kemi njé fond prej 9 milioné lekésh...

Eduard Ndreca — Zonja Noti, ju lutem, pérmblidheni, sepse kemi nevojé té dimé mé
shumé pér kérkesat tuaja pér vitin 2024.

Sofi Noti — Po, do t¢ mundohem ta pérmbledh sa mé shumé.

Identifikimi i nevojave pér skanim ka gené pér 3 milioné fleté pér vitet 2023 — 2024. Né

vitin 2023, sipas marréveshjes kuadér, brenda kétij viti do té skanohen 1 milion e 413 mijé fleté

né vlerén 9 milioné leké. Vlerén e mbetur prej 20 milioné lekésh, gé ka gené planifikuar pér 3
milioné fleté e kérkojmé si nevojé pér vitin 2024.

Pér sa u pérket shpenzimeve pér shérbime e mirémbajtje dhe shpenzime té tjera operative
jané llogaritur me njé koeficient rrités, pér arsye se né vitin 2023 kemi pasur shtesé stafi, pra
organika e Autoritetit nga 65 persona éshté rritur me 73 persona. Ne kemi marré né konsideraté
rritjen e té gjitha shpenzimeve operative, duke filluar nga kancelaria, pajisje, udhétime, dieta,
pajisje pér pastrim dhe té gjithé zérat e tjeré té shpenzimeve brenda kétij zéri.

Pér sa i pérket zérit té investimeve, qé éshté edhe zéri i fundit, parashikimi sipas
projektvendimit pér buxhetin e vitit 2024, éshté né vlerén e 2 milioné lekéve. Ky zé pér
Autoritetin nuk éshté i mjaftueshém, ndaj kemi renditur edhe nevojat qé kemi pér kété zé té
buxhetit. Pra, kemi vendosur blerje orendish dhe pajisje pér sektorin e kartotekés, gé éshté njé
sektor i ri brenda drejtorisé sé arkivit dhe ka nevojé pér krijimin e mjedisit té pérshtatshém té
punés, sepse do ta administrohen té gjitha kartelat, regjistrat apo evidencat e ndryshme té ish-
Sigurimit té Shtetit té mbledhura sipas procedurave té parashikuara me ligj. Né dokument éshté
paragitur né ményré té detajuar se nevojiten rreth 50 - 60 rafte metalike, specifike pér sektorin e
kartotekés, dhe 3 tavolina pune me pérmasa 3 me 2.

Kemi kérkuar blerjen dhe instalimin e impiantit hidrik pér mbrojtjen kundér zjarrit, i cili i
mundéson institucionit pajisjen me certifikatén e mbrojtjes nga zjarri, me géllim garantimin e
sigurisé sé punonjésve, por edhe té materialeve gé Autoriteti administron. Pér kété arsye
nevojitet njé fond prej 2 milioné lekésh pér vitin 2024 gé kérkohet pér blerjen e pajisjes sé
impiantit kundér zjarrit.

Kemi njé fond modest pér pérshtatjen e mjediseve pér zyra, sepse godina aktuale nuk e
mundéson akomodimin e 73 personave me poste pune. Ndaj duhen béré disa ndérhyrje té vogla
brenda godinés pér té maksimizuar hapésirat aktuale té godinés ku zhvillon veprimtariné
Autoriteti.

Kemi z&rin pér instalimin e sistemit té sallés sé mbledhjeve dhe sallés sé studimit. Kétu
kemi parasysh sallén e studimit, pér té cilén éshté e nevojshme té pajiset me njé sistem studimi
dhe aksesim té materialeve népérmjet pajisjeve desktop té lidhura me njési informacioni, sipas
kérkesave pas pérpunimit, anonimizimit dhe té gjithé veprimtarisé sé punés gé realizon Drejtoria
e Mbéshtetjes Shkencore dhe Edukimit Qytetar.

E fundit, éshté realizimi i mbledhjeve té Autoritetit népérmjet njé sistemi gé eviton
pérgatitjen e materialeve fizikisht né letér dhe pérdorimin e njé sistemi informatik, ku té gjitha
materialet kalojné elektronikisht. Kjo do té ndikonte né ekonomizimin e shpenzimeve
procedurale, té cilat do té kishte ndikim edhe né mjedis duke fotokopjuar mé pak materiale dhe
duke e béré realizimin e mbledhjeve mé efikas.

N¢ total fondet shtesé té kérkuara pér z€rin “shpenzime kapitale” jané né€ vlerén 13 147
500 leké.

Kéto ishin, pak a shumé, kérkesat e institucionit toné.

Faleminderit!

Eduard Ndreca — Faleminderit, zonja Noti!

Né lidhje kemi edhe zonjén Sula. Kishim né lidhje zotin Skénder Vrioni dhe zonjén Besa
Spaho, té cilét nuk i pérmenda né fillim. Faleminderit gé ishit me ne!

Zonja Sula, a keni dicka pér té shtuar?

(Ndérprerje e incizimit.)

Faleminderit, zonja Sula!

E vlerésoj punén e institucionit dhe u kérkoj relatorit dhe pérfagésuesit t¢ Ministrisé sé
Financave g€ t’i marrin parasysh kérkesat, me aq mundési sa kemi, qé t&€ béhen pjesé e buxhetit
té vitit 2024.

Fjalén po ia kaloj relatorit, zoti Hasalla.

Faleminderit!

Saimir Hasalla — Faleminderit!

Né total projektbuxheti i Autoritetit pér Informimin mbi Dokumentet e ish-Sigurimit té
Shtetit pér vitin 2024 é&shté rreth 152,1 milioné leké, nga té cilat 124 milioné leké jané shpenzime
pér paga dhe sigurime shogérore; 26,1 milioné leké jané shpenzime pér mallra dhe shérbime dhe
2 milioné leké jané shpenzime pér investime.

Numri i punonjésve té kétij institucioni pér vitin 2024 éshté parashikuar té jeté 73
punonjés. Né krahasim me ndryshimet e fundit té béra né buxhetin e vitit 2023 népérmjet aktit
normativ nr. 5, rezulton se shpenzimet totale té kétij institucioni kané njé rritje prej rreth 19,4

milioné lekésh ose rreth 15% mé shumé.

Shpenzimet pér paga jané rritur me 35 milioné leké ose 39,3% mé shumé. Shpenzimet
pér mallra e shérbime kané rénie me 10,6 mijé leké ose 29% mé pak dhe shpenzimet pér
investime kané rénie me 5 milioné leké ose 71% mé pak.

Referuar té dhénave t& Ministrisé sé Financave, rezulton se fondet e akorduara pér vitin
2023, sipas aktit normativ nr. 5, pér 9 muajt e paré té vitit jané realizuar né masén 63%, nga té
cilat shpenzimet pér paga jané né masén 72%, shpenzimet pér mallra e shérbime né masén 29%
dhe shpenzimet pér investime jané realizuar né masén 133% falé njé investimi té huaj qé ka
marré institucioni né vlerén 5,2 milioné leké.

Ky institucion ka kérkuar pér vitin 2024 njé shtesé mbi tavanet buxhetore té parashikuara
né projektligj né vlerén totale 41,1 milioné leké, nga té cilat 7,3 milioné leké shtesé né zérin e
shpenzimeve pér paga pér pérballimin e kostove shtesé nga zbatimi i VKM-sé nr. 325 dhe
kérkesa pér shtesén e 1 punonjési né pozicionin e késhilltarit pér ¢éshtjet juridike né dispozicion
té kryetarit té Autoritetit. 20 milioné leké shtesé jané pér zérin e shpenzimeve pér mallra e
shérbime pér pérballimin e aktivitetit t€ ploté té Kkétij institucioni dhe 13,8 milioné leké shtesé
jané pér zérin e shpenzimeve pér investime, gé nevojiten pér blerjen e rafteve pér kartotetkén,
blerjen dhe instalimin e impiantit hidrik t& mbrojtjes kundér zjarrit dhe pérshtatjen e mjediseve
pér zyra, instalime sistemi, sallé mbledhje dhe sallé studimi.

Kéto ishin kérkesat e kétij institucioni né ményré té pérmbledhur.

Faleminderit!

Eduard Ndreca — Faleminderit, zoti Hasalla!

Fjalén e ka zonja Causholli.

Vilma Causholli — Né lidhje me parashikimin buxhetor té vitit 2024 pér Autoritetin e
Dosjeve, dégjova me vémendje kérkesat e paragitura nga institucioni dhe do té kérkoj qé ky
institucion t’1 rivlerésojé edhe njé heré kéto kérkesa shtes€. Duke i1u referuar shifrave g€ jané
akorduar né fillim té vitit, shifrave qé jané pérdorur gjaté vitit buxhetor dhe shifrave gé jané
akorduar pér vitin 2024, kané njé diferencé té madhe. Né kété komision vitin e kaluar kétij
institucioni iu dha njé fond shtesé prej 20 milioné lekésh shpenzime operative pér vijimin e
procesit qé kishte ndérmarré ky institucion pér identifikimin, rikuperimin e personave té
zhdukur, pér arkivin digjitale, pér botimet dhe pér aktivitetet e tjera pérkujtimore. Ky fond gé iu
akordua institucionit, éshté parashikuar né buxhetin e vitit 2023 dhe né total shifra shkoi 36,7

milioné leké, nga té cilat brenda kétij 9-mujori kemi njé realizim prej 10,5 milioné lekésh. Pra,

shumé nga ato kérkesa gé u prezantuan si kérkesa shtesé né shpenzimet operative pér té njéjtat
procese, vlerésojmé se mund té realizohen me fondet e vitit 2023. Ndaj kérkojmé qé té rishikohet
kérkesa pér fondet shtesé né vitin 2024.

Gjithashtu, dua té theksoj se edhe shpenzimet pér personel nga pérllogaritjet e kryera nga
ana joné jané plotésisht té mjaftueshme me strukturén e ploté me 73 punonjés.

Ndérkohé, nése do té shikojmé realizimin e 9-mujorit té vitit 2023, jané realizuara
pothuajse gjysma e fondeve té parashikuara né vitin 2024. Mbi kété bazé institucioni, duke pasur
parasysh se ka ende 2-3 muaj pér realizimin e buxhetit té vitit 2023, ku ka njé tepricé té
konsiderueshme té fondeve, t’i rishikojé edhe njé heré kérkesat shtesé pér vitin 2024.

Faleminderit!

Eduard Ndreca — Faleminderit, zonja Causholli!

Pérfag€suesi 1 ministrisé bashké me relatorin t’i marrin té gjitha kérkesat gqé paraqiti
institucioni dhe t’i diskutojmé n€ momentin kur t€ shqyrtojmé projektbuxhetin nen pér nen,
pastaj t’ia adresojmé komisionit pérgjegjés.

A ka pyetje apo diskutime nga kolegét?

Po, zonja Sula.

Gentiana Sula — | falénderoj relatorin dhe pérfagésuesen e Ministrisé sé Financave!

Dua té béj disa sgarime.

E para, vértet duket sikur fondet e vitit 2023 jané té parealizuara, por, né fakt, ne kemi
béré kontratat, té cilat jané madhore. Pér shembull, pér skanimin e dokumenteve po punohet me
dy turne dhe parashikojmé qé t’i realizojmé shpenzimet pér kété vit.

Njé arsye e vonesave qé ka pasur institucioni né raport me realizimin, ka gené mandati i
kryetares, i cili éshté konstituuar nga Kuvendi né fund té dhjetorit. Pra, né janar ka filluar
mandati i dyté i kryetares sé Autoritetit, ndaj ne kemi béré planin strategjik dhe e kemi miratuar
né prill, se nuk e fillonim dot planin e vitit. Sé pari.

Sé dyti, ndryshimet strukturore u miratuan vjet né vjeshté, kur ne filluam rekrutimet pér
disa shtesa, ndaj edhe me stafin kemi pasur mungesa, por tani jemi rregulluar.

Mendoj se fondi do té realizohet, sepse kemi béré kontratén e skanimit dhe kontratén
kuadér pér publikimet, dhe jemi né rrugé té mbaré.

Pér sa u pérket té zhdukurve, ne kemi gené né pritje té njé VKM-je, gé shpresojmé té jeté

gati pér t'u béré. Uné mendoj se viti tjetér ka vértet sfida t€ forta, ndaj do t€ isha shumé

falénderuese dhe mirénjohése, né emér t€ institucionit, nése do t’i merrni parasysh kérkesat tona
buxhetore.

Kartoteka éshté e domosdoshme. Eshté béré miratimi i strukturés, éshté béré rekrutimi i
sektorit té kartotekés, tani na duhen raftet e posagme.

Pér sa i pérket sigurisé me pompén, ne e kemi rregulluar arkivin, gé éshté financuar me
donatoré té huaj, por béhet fjalé pér zyrat né dy katet e sipérme, té cilat jané parésore, sepse nuk
marrim dot licencén e sigurisé. Pra, jané disa gjéra qé i kemi béré dhe i kemi planifikuar me
shumé kujdes, ndaj mendoj se kané bazé.

Gjithsesi, e falénderojmé pér sugjerimin pérfagésuesen e Ministrisé sé Financave! Ne do
té ulemi edhe njé heré g€ t’1 shikojmé gjérat, por mendoj se ka vend g€ t€ mbéshteten kérkesat
tona.

Faleminderit!

Eduard Ndreca — Faleminderit, zonja Sula!

Ne do té béjmé cdo gjé qé éshté e mundur gé té kontribuojmé pér funksionimin si¢ duhet
té kétij institucioni pér vitin 2024 dhe pér plotésimin e té gjitha nevojave gé ju keni si institucion.

A ka ndonjé pyetje apo diskutim nga kolegét? Nuk ka.

Atéherg, faleminderit, zonja Sula, dhe té gjithé té ftuarve nga institucioni juaj! Jeni té liré
té shkoni. Puné té mbaré!

Duke falénderuar relatorin, zotin Hasalla, dhe zonjén Causholli, pérfagésuese e Ministrisé
sé Financave, dhe ju, kolegé, gé ishit prezent, e mbyllim mbledhjen pér sot. Ne i kemi ezauruar 5
pikat gé kishim si rend dite.

Pér mbledhjen e ardhshme do té njoftoheni.

Faleminderit!

MBYLLET MBLEDHJA

